
ՀՀ համայնքների սոցիալ-տնտեսական զարգացման դրամաշնորհային հիմնադրամ
ՄԱԿ-ի 2030 Օրակարգի և Կայուն զարգացման նպատակների տեղայնացում համայնքներում
Ծրագրային հայտ-առաջարկ

Իրավական ակտի ընդունման անհրաժեշտությունը
Հայաստանի Հանրապետության Կոտայքի մարզի Աբովյան համայնքը ՀՀ համայնքների սոցիալ-տնտեսական զարգացման դրամաշնորհային հիմնադրամի կողմից իրականացվող ծրագրին մասնակցելու համար կազմվել է ծրագրային հայտ, հիմք ընդունելով Հայաստանի Հանրապետության Տարածքային կառավարման և ենթակառուցվածքների նախարարության 2023 թվականի ապրիլի 17-ի № ՎՏ/14.2/10764-2023 գրությունը և դրան կից ծրագրային հայտ-առաջարկի մշակման մեթոդական ուղեցույցները, ինչպես նաև համայնքի 2022-2026 թվակականների հնգամյա զարգացման ծրագիրը։
Նախատեսվում է համայնքային ենթակայության հինգ նախադպրոցական հաստատություններում տեղադրել արևային էներգիայի կայաններ, որոնք հաստատությունները կդարձնեն էներգետիկ անկախ։
Ծրագրի նպատակն է համայնքում զարկ տալ նորարարությանը, տեղայնացնել ՄԱԿ-ի 2030 Օրակարգի և Կայուն զարգացման դրույթները, ներգրավել արտաքին դրամաշնորհներ համայնքում առկա խնդիրների լուծման համար։
Ծրագրի բերած նպաստը համայնքի կայուն զարգացմանը արտահայտվում է մի քանի ուղղություններով՝ տնտեսական, սոցիալական, բնապահպանական։
Ակնկալվող արդյունքները
Կկրճատվի համայնքի բյուջեի ծանրաբեռնվածությունը, խնայված միջոցները կուղղվեն այլ ենթակառուցվածքների վերազինմանը և համայնքի սոցիալապես անապահով ընտանիքների կենսամակարդակի բարձրացմանը։
Կատարվող ծախսը կապիտալ բնույթի է և ծրագրի իրականացումից հետո համայնքի կապիտալ սեփաանությունը կավելանա դրա արժեքի չափով։ 
Ներդրված միջոցները 2.5 տարի անց կվերադառնա համայնքի բյուջե։

